
Rhagair gan yr Arglwydd 
Ganghellor 
 
Yn ystod y flwyddyn ddiwethaf rydym wedi wynebu her heb ei thebyg i sicrhau bod ein llysoedd a’n 
tribiwnlysoedd yn parhau i weinyddu cyfiawnder yn ystod pandemig byd-eang. Rwyf yn ddiolchgar 
dros ben i bawb sy’n gweithio yn y system cyflawnder am bopeth rydych wedi’i wneud i ddod â ni 
gyn belled â hyn. Mae eich gwaith caled, eich penderfyniad a’ch hyblygrwydd wedi bod yn 
hanfodol i’n hymateb cychwynnol i’r pandemig ac i’n symud yn nes at adferiad. 
  
Mae heriau’n ein hwynebu o hyd. Mae unrhyw oedi cyn gweinyddu cyfiawnder i ddioddefwyr yn 
oedi rhy hir. Mewn geiriau eraill, mae angen inni glywed mwy o achosion yn gyflymach.  
  
Neilltuwyd chwarter biliwn o bunnoedd ar ddechrau’r pandemig i sicrhau bod y llysoedd yn dal i 
weithredu. Buddsoddwyd yr arian mewn pobl, cyfarpar ac adeiladau – 1,600 o staff llysoedd 
ychwanegol gyda rhagor ar y ffordd; gweud ein hadeiladau presennol yn ddiogel rhag COVID; a 
chyflwyno Llysoedd Nightingale, ac rwyf yn disgwyl y bydd 32 ohonynt yn weithredol tan y 
gwanwyn nesaf.  
  
Mae’r Arglwydd Brif Ustus a minnau wedi cytuno na ddylid cyfyngu ar ddyddiau eistedd yn 
Llysoedd y Goron am y flwyddyn ariannol hon – arwydd pendant sy’n dangos ein bod yn 
benderfynol o wneud popeth posibl i ailadeiladu system gyfiawnder o safon ryngwladol yn dilyn 
effeithiau anorfod y pandemig.  
  
Mae effeithiau’r camau rydym wedi’u cymryd i’w gweld eisoes. Gwelwyd gostyngiad yn nifer yr 
achosion sy’n aros yn Llys y Goron y mis diwethaf am y tro cyntaf ers dechrau’r pandemig, ac 
rydym yn clywed dros 18,000 o achosion o bell bob wythnos.  
  
Ond rydym yn dal yn y camau cynnar tuag at adferiad llawn. Rwyf am weld yr ymdrechion yn 
parhau i gyrraedd y nod hwnnw cyn y gallwn orffwys i gael ein gwynt atom hyd yn oed. Mae’r 
llysoedd eisoes wedi ymateb mewn ffyrdd arloesol i her y pandemig, ac rwyf am barhau i wneud 
popeth posibl i’w helpu i leihau’r ôl-groniad yn y llwyth achosion.  
  
Mae’r gyfres o gynlluniau peilot yn Lerpwl ac ar hyd a lled y wlad y llynedd wedi dangos yr hyn sy’n 
bosibl. Mi all hyblygrwydd o ran amseroedd eistedd wneud gwahaniaeth mawr os caiff ei gyflwyno 
mewn mwy o lysoedd, gan ennyn hyder ymhlith dioddefwyr, hawlwyr a thystion i ddod ymlaen gan 
wybod bod y system yn gweinyddu cyfiawnder yn brydlon.  
  
Rwyf wedi cymryd amser i fyfyrio ar yr ymatebion i’r ymgynghoriad a’r sgyrsiau â chynrychiolwyr 
cyrff proffesiynol cyfreithiol. Wrth edrych ar y rhain, mi wn bod pryderon ynglŷn â’r cynigion, a’r 
effaith y gallant ei chael ar y rhai sy’n gweithio yn y system. Ochr yn ochr â hyn, mae’r effaith 
bosibl y gallai’r cynigion ei chael ar gyflawni system cyfiawnder cyflymach a mwy effeithlon, yn 
enwedig yng nghyd-destun adferiad ar ôl y pandemig. Yr hyn a ddaeth i’r amlwg hefyd oedd 
buddiannau dull rhanbarthol, ac un a oedd yn ymgorffori presenoldeb o bell pan fo hynny’n briodol.     
 
Dyna pam, ar ôl pwyso a mesur, yr wyf felly wedi penderfynu, yn y tymor byr, i gymeradwyo dull 
hyblyg sy’n cefnogi Barnwyr Preswyl sy’n dewis: 
  

• eistedd yn ystod oriau gwahanol i wella ar ôl effaith y pandemig ar eu llwythi achosion lleol; 
 

• defnyddio model “o bell” newydd ar gyfer gwaith treialon heb reithgor a fydd yn gwella 
hyblygrwydd, ac yn rhoi sylw i bryderon ynglŷn â newidiadau i amseroedd teithio.   

Mae’r rhain yn fesurau dros dro, cyfyngedig o ran amser a ddaw i ben chwe mis ar ôl i unrhyw lys 
ddewis eu gweithredu. Byddwn yn monitro eu heffaith yn ofalus. Bydd unrhyw ddefnydd o’r 
modelau hyn yn digwydd yn ôl disgresiwn y farnwriaeth leol a dylai ddilyn trafodaeth ac ystyriaeth 
fanwl â defnyddwyr llys lleol, gan gynnwys ymarferwyr cyfreithiol.  
  
Gweinyddu cyfiawnder yn gyflymach i fwy o bobl yw’r peth cywir i’w wneud. Mae hwyluso ffordd 
hyblyg i wneud defnydd o amser llysoedd yn un dull defnyddiol o blith nifer i gyflawni hyn.  
  
Gyda llawer o ddiolch i chi am eich cefnogaeth. 
 

[Insert Signature] 

Cefndir 
 

1. Mae’r ddogfen hon yn cyflwyno:  
• y dull a ddefnyddiwyd yn y cynlluniau peilot Oriau Gweithredu yn ystod COVID (COH) 

yn 2020; 
• ymatebion i ymgynghoriad GLlTEM a oedd wedi’i anelu at weithwyr cyfreithiol 

proffesiynol ar ganfyddiadau allweddol yr asesiad o’r safleoedd peilot a chynnig i 
ehangu’r defnydd o COH mewn mwy o ganolfannau Llys y Goron; ac  

• ein hymateb a’n penderfyniad.   
 

2. Mae effaith y pandemig ar Lysoedd y Goron yng Nghymru a Lloegr wedi bod yn sylweddol, yn 
enwedig yr heriau gweithdrefnol o gynnal treialon rheithgor gan gadw pellter cymdeithasol sy’n 
golygu bod angen i nifer fawr o bobl fod yn bresennol mewn un ystafell. O ganlyniad i’r 
pandemig, mae ôl-groniadau y llwythi achos a’r amseroedd aros wedi cynyddu. Cafodd y 
model COH – lle’r oedd dwy restr llys yn cael eu rhedeg mewn un ystafell llys, un yn y bore 
(9am tan 1pm) ac un yn y prynhawn (2pm tan 6pm) – ei dreialu mewn saith canolfan Llys y 
Goron i weld a allwn wneud mwy yn y gofod cyfyngedig sydd gennym i hybu adferiad. 
Cynhaliwyd ymgynghoriad â gweithwyr cyfreithiol proffesiynol yn dilyn y cynlluniau peilot hyn i 
lywio unrhyw benderfyniad terfynol ynglŷn â bwrw ymlaen â COH fel rhan o adferiad Llys y 
Goron yn dilyn COVID-19. Mae’r ymatebion i’r ymgynghoriad hwn wedi’u crynhoi yn Nhabl 1.  
 

3. Ym mis Ionawr 2020 penderfynodd yr Arglwydd Ganghellor oedi cyn gwneud unrhyw 
benderfyniad i wneud mwy o ddefnydd o’r cynllun COH oherwydd y pwysau ychwanegol roedd 
llysoedd yn eu hwynebu wrth addasu i drefniadau cyfyngiadau symud.  
 

4. Mae GLlTEM wedi parhau i ystyried y cynnig ar gyfer COH wrth i amgylchiadau’r pandemig 
newid a sut y gallai gyfrannu at adferiad yn Llys y Goron. I ymateb i adborth o’r ymgynghoriad, 
gan gynnwys pryderon ynglŷn ag effeithiau posibl ar rai â chyfrifoldebau gofal, mae GLlTEM 
wedi ystyried addasiadau posibl i’r model COH gwreiddiol. Rydym wedi edrych ar fodelau 
posibl a allai ymgorffori gwrandawiadau o bell, a thrwy ymgysylltu gwelwyd fod nifer o lysoedd 
eisoes yn clywed gwaith di-dreial o bell – gan gynnwys peilot Llys y Goron yn Sheffield sy’n 
gweithredu o bell yn gyfan gwbl yn achos gwaith di-dreial.   
 

5. Mae’r Arglwydd Ganghellor wedi ei gwneud yn amlwg y dylai llysoedd gael hyblygrwydd i 
gynyddu capasiti yn ystâd Llysoedd y Goron eleni, heb gyfyngiad ar ddyddiau eistedd, fel y 
bydd cynnydd yn dal i gael ei wneud i fynd i’r afael ag ôl-groniad y llwyth achosion, sydd wedi 
cynyddu dros 40% o’i gymharu â’r lefelau cyn COVID, ac i leihau amseroedd aros. O 
ganlyniad, mae’n hanfodol ein bod yn edrych ar bob opsiwn i adfer y llysoedd ac i glywed mwy 
o achosion, yn gyflymach.    
 

6. Mae’r Arglwydd Ganghellor wedi penderfynu cefnogi dull hyblyg am y tymor byr a fydd yn 
galluogi Barnwyr Preswyl lleol i ddewis eistedd yn ystod gwahanol oriau, a allai gynnwys 
defnyddio dull “o bell” ar gyfer gwaith treialon heb reithgor. Mae hyn yn cael ei gynnig fel dull 
defnyddiol a mesur wedi’i gyfyngu i amser penodol os yw barnwyr lleol am ei ddefnyddio ochr 
yn ochr â mesurau eraill i barhau i fynd i’r afael ag effaith y pandemig. Mae’r ymagwedd hon 
tuag at Drefniadau Gweithredu Dros Dro (TOA) wedi’i disgrifio’n fwy manwl isod. Mae’n 
cynnwys dau fodel, un yn seiliedig ar y model COH a dreialwyd a’r llall ar ddiwrnod llys 
estynedig cyfan gwbl o bell – sy’n cael eu rhedeg ochr yn ochr ag ystafelloedd llys treialon 
oriau safonol – i ddelio â gwaith di-dreial.  

Cynlluniau Peilot COH    
 

Cynlluniau peilot oriau gweithredu yn ystod COVID  

7. Ar 1 Gorffennaf 2020, cyhoeddodd GLlTEM ei gynllun ar gyfer adferiad y llysoedd yn dilyn 
effeithiau COVID-19, a oedd wedi arwain at ôl-goroniad o achosion. Ers hynny, mae GLlTEM 
wedi cyhoeddi fersiynau wedi’u diweddaru o’r cynllun i adfer y llysoedd troseddol. Un o bedair 
conglfaen y cynllun hwn yw gwneud mwy o ddefnydd o’n hystâd drwy agor ein hadeiladau am 
fwy o oriau. Rydym wedi ymrwymo i dreialu’r mesur hwn i weld a fyddai’n ffordd ymarferol o 
gynyddu capasiti’r llysoedd yn y tymor hwy a thrwy hynny leihau’r ôl-groniadau.  
 

8. Sefydlwyd gweithgor, o gan gadeiryddiaeth Ei Anrhydedd y Barnwr Menary, ac a oedd yn 
cynnwys rhanddeiliaid a phartneriaid a oedd yn gweithio yn y System Cyfiawnder Troseddol, 
GLlTEM, Cymdeithas y Bar Troseddol, Cyngor y Bar a Chymdeithas y Cyfreithwyr, ac aelodau 
o’r farnwriaeth. Roedd y gweithgor wedi cynnig model “cyfunol” a fyddai’n golygu bod llysoedd 
COH yn rhedeg sesiwn fore a phrynhawn yn achos mathau penodol o achosion, ochr yn ochr â 
llysoedd oriau safonol lle byddai achosion sy’n anaddas ar gyfer COH yn cael eu rhestru. 
Casglwyd data asesu o’r safleoedd peilot a’u cynnwys mewn adroddiad asesu i roi prawf ar 
effeithiolrwydd y cynlluniau peilot, a gyhoeddwyd fel rhan o’r ymgynghoriad cychwynnol.     
 

9. Mae’r cynlluniau peilot yn rhai ar wahân i’r cynlluniau peilot blaenorol sydd wedi rhoi prawf ar 
oriau agor estynedig a hyblyg yn y llysoedd sifil a theulu fel rhan o raglen ddiwygio GLlTEM. 
Roedd y rhain wedi’u dylunio’n bwrpasol i ymateb i effeithiau COVID-19, i gynyddu capasiti’r 
system i waredu treialon fel ymateb dros dro i’r ôl-groniad cynyddol o dreialon.  

 
10. Rhoddwyd prawf ar y model Gweithredu yn ystod Oriau COVID (COH) gyntaf yn Lerpwl cyn ei 

dreialu mewn 6 safle arall (Caerdydd, Kingston-Upon-Hull, Portsmouth, Reading, Snaresbrook 
a Stafford). Nod y cynlluniau peilot oedd asesu a yw COH yn opsiwn ymarferol i gynyddu’r gallu 
i restru a gwaredu treialon rheithgor i hybu adferiad Llysoedd y Goron yn dilyn effeithiau COVID-
19. 

Y Model COH  

11. Bu’r model COH yn edrych ar redeg dwy sesiwn llys ar wahân a fyddai’n cael eu rhedeg mewn 
un ystafell llys yn ystod diwrnod gwaith, o’i gymharu â’r un sesiwn arferol yn ystod y dydd (gweler 
y diagram isod): un mewn sesiwn fore, a’r ail yn y prynhawn. Roedd pob llys a gymerodd ran 
hefyd yn cynnal o leiaf un llys treial ‘oriau safonol’; cyfeirir at hyn fel y ‘dull cyfunol’. Roedd chwech 
o’r saith llys yn y peilot yn cynnal sesiwn COH fore 9am-1pm, a sesiwn brynhawn 2pm-6pm; 
roedd Stafford hefyd yn cynnal sesiynau COH 9:30am-1pm ac 1pm-5:30pm.  

12. Nid oedd disgwyl i unigolion gymryd rhan yn y sesiwn fore a phrynhawn mewn un diwrnod, Er 
enghraifft, byddai sesiynau bore a oedd yn para mwy nag un sesiwn yn dychwelyd ar gyfer 
sesiwn fore’r diwrnod canlynol.  

Sut y cafodd Cynlluniau Peilot COH eu cynnal 

13. Yn dilyn y cynigion a gyflwynwyd gan y gweithgor o dan Ei Anrhydedd y Barnwr Menary, 
defnyddiwyd yr egwyddorion allweddol y penderfynwyd arnynt ar gyfer y peilot cyntaf yn Llys y 
Goron Lerpwl i sefydlu 6 safle peilot arall yn Hull, Caerdydd, Stafford, Reading, Portsmouth a 
Snaresbrook.  

14. Roedd yr egwyddorion allweddol yn sicrhau bod safleoedd peilot yn cael arweiniad i helpu i’w 
gweithredu, a byddai modd addasu’r rhain ar gyfer eu hamgylchiadau lleol, ac a oedd yn ymdrin 
â’r meysydd isod.  

Rheithwyr  

• Ystyried faint o ofod mewn adeiladau llysoedd fyddai’n cael ei ddefnyddio i ganiatáu 
capasiti digonol mewn ystafelloedd rheithgorau   

• Rhoi cynlluniau ar waith i sicrhau capasiti digonol ar gyfer rheithwyr, rheoli cysylltiad â 
rheithwyr, a rheoli cadw pellter cymdeithasol a defnydd o’r ystafell drwy gydol y dydd  

• Monitro bod mesurau diogelwch i sicrhau bod treialon rheithgor yn ddiogel o ran COVID, 
yn cael eu gweithredu ym mhob safle. Roedd y mesurau hyn yn cynnwys cadw pellter 
cymdeithasol a safon glanhau priodol (yr un dull ag yn y safleoedd nad ydynt yn rhan o’r 
peilot).  

Rhanddeiliaid a Phartneriaid 

• Gweithio â rhanddeiliaid allweddol i sicrhau cymorth i dystion (gan gynnwys cymorth i rai 
sy’n cyrraedd ar gyfer amseroedd dechrau cynnar neu sy’n gadael yn hwyr yn y dydd) 

• Cytuno ar ddull i ymdrin â Gwasanaethau Hebrwng a Dal Carcharorion (PECS) gan 
gynnwys presenoldeb diffynyddion ar ddechrau neu ddiwedd y dydd, teithio’n ôl a blaen 
i’r carchar agosaf a'r dull o deithio (cytunwyd na fyddai'n briodol rhestru achosion o 
gaethiwed menywod neu bobl ifanc yn COH oherwydd y pellter o'r sefydliadau 
perthnasol). 

• Sefydlu Timau Gweithredu Lleol (LITau) i ddwyn asiantaethau partner a phartïon eraill â 
diddordeb ynghyd i oruchwylio'r paratoadau ac i gytuno ar barodrwydd i gychwyn COH 
yn y llys. Sefydlwyd y rhain i helpu i weithredu’r cynlluniau peilot yn effeithiol ac i hwyluso 
cyfathrebu drwy gydol y broses. 

Asesu a monitro 

• Cafodd y safleoedd peilot eu monitro drwy broses asesu a monitro bwrpasol, a oedd yn 
cynnwys casglu data gwybodaeth reoli, cyfweliadau ac arolygon. Cyhoeddwyd yr asesiad 
o'r cynlluniau peilot COH ar gov.uk ddydd Gwener 27 Tachwedd. 

Rhestru 

• Dyfeisiwyd dull o restru gan Ei Anrhydedd y Barnwr Menary, QC ar gyfer y peilot 
gwreiddiol yn Lerpwl. Rhannwyd y dull hwn â'r 6 safle peilot arall gan eu haddasu, lle bo 
angen, gan y Barnwyr Preswyl perthnasol gyda chytundeb y Timau Gweithredu Lleol. 

Ymgynghoriad COH  
 

15. Ar ôl cwblhau'r cynlluniau peilot, lansiwyd ymgynghoriad byr wedi'i dargedu at weithwyr 
cyfreithiol proffesiynol ddydd Iau 26 Tachwedd 2020, a digwyddiad bord gron rhithiol gyda'r 
proffesiynau cyfreithiol, a chyhoeddwyd y dogfennau ymgynghori ar gov.uk ar 27 Tachwedd. 
Roedd y dogfennau ymgynghori'n cynnwys adroddiad asesu peilot, cynigion posibl ar gyfer  
cyflwyno'r model COH, a datganiad Dyletswydd Cydraddoldeb y Sector Cyhoeddus (PSED). 
Targedwyd yr ymgynghoriad at weithwyr cyfreithiol proffesiynol a oedd wedi datgan pryderon  
ynghylch y posibilrwydd o gyflwyno COH yn ehangach yn y llysoedd. Daeth yr ymgynghoriad i 
ben ar 14 Rhagfyr. 

16. Cynigiodd yr ymgynghoriad y byddai GLlTEM yn cefnogi penderfyniad llysoedd i fabwysiadu'r 
model COH lle'r oedd Barnwyr Preswyl yn dymuno mabwysiadu'r model cyfunol fel dull o fynd i'r 
afael ag ôl-groniadau treialon yn eu llys. Ar y pryd, amcangyfrifwyd y byddai hyn yn uchafswm o 
tua 65 o lysoedd ledled Cymru a Lloegr. O'i gymharu â'r un nifer o ystafelloedd llys oriau safonol 
sy'n ymdrin â chymysgedd tebyg o achosion (h.y. achosion byr, symlach), gallai pob 10 ystafell 
COH ein galluogi i waredu 40 o dreialon rheithgor ychwanegol bob 4 wythnos. 

17. I cychwyhn yr ymgynghoriad, cynhaliwyd digwyddiad bord gron gyda'r proffesiynau cyfreithiol i 
gyflwyno canfyddiadau'r broses asesu, i esbonio'r cynnig i gyflwyno COH mewn mwy o safleoedd 
Llys y Goron ac i rannu cwestiynau ein ymgynghoriad:   

• Sut ydych chi'n meddwl y gallwn ni wella'r model COH arfaethedig?   
• Pa nodweddion o'r model COH sy'n gweithio'n dda ac y dylid eu cryfhau? 
• Beth fyddai angen i ni ei ystyried wrth drosglwyddo i a chyflwyno COH? 
• A oes grwpiau defnyddwyr eraill yn y System Cyfiawnder Troseddol y dylem eu hystyried, 

a pham?  
• A ydych chi’n cytuno, pe baem yn bwrw ymlaen â'r broses o gyflwyno COH ymhellach, y 

dylai gweithrediad COH gael ei adolygu ym mis Ebrill 2021 ac a ddylai ddod i ben ym mis 
Mehefin 20211, ac beth ydych chi’n feddwl yw’r prif bwyntiau y dylai’r adolygiad gytuno 
arnynt? 
 

18. Yn dilyn y digwyddiad bord gron, paratôdd cyrff proffesiynol cyfreithiol ymatebion ysgrifenedig i 
ganfyddiadau'r asesiad a'r camau nesaf arfaethedig ar gyfer COH cyn i Weinidogion wneud 
penderfyniad terfynol ynglŷn â bwrw ymlaen â COH.  

19. Cynhaliwyd sesiwn bord gron ar wahân â'r proffesiynau cyfreithiol i drafod y datganiad PSED yn 
fanwl, yn ogystal â chyhoeddi gweminar a recordiwyd ymlaen llaw i ateb rhai cwestiynau penodol 
gan gyrff proffesiynol cyfreithiol.  

20. Cafodd y datganiad PSED ei ddiweddaru mewn ymateb i'r ymatebion i'r ymgynghoriad a'r cyngor 
a roddwyd i GLlTEM gan y Comisiwn Cydraddoldeb a Hawliau Dynol. Cyhoeddwyd hwn ochr yn 
ochr â'r ymateb hwn i'r ymgynghoriad ar GOV.UK. Mae hyn yn asesu effeithiau'r model COH 
sy'n gysylltiedig â'r nodweddion gwarchodedig a restrir yn Neddf Cydraddoldeb 2010.  Mae hefyd 
yn nodi sut yr ydym yn bwriadu lliniaru agweddau ar wahaniaethu anuniongyrchol a amlygwyd 
gan y broses ymgynghori.  

21. Bydd GLlTEM, yn unol â'r cyngor a gafwyd gan y Comisiwn Cydraddoldeb a Hawliau Dynol, yn 
parhau i fonitro ac asesu Trefniadau Gweithredu Dros Dro ar bob safle lle mae'r  Barnwyr Preswyl 
yn dewis eu defnyddio. 

 

1 Bydd y dyddiad terfynu’n awr yn 6 mis ar ôl i lys weithredu TOA gyntaf. 

Crynodeb o’r ymatebion  
 

22. Cawsom 266 o ymatebion i’r ymgynghoriad, a oedd yn cynnwys 243 o ymatebion gan weithwyr 
cyfreithiol proffesiynol, a 23 gan sefydliadau. Er bod yr ymgynghoriad wedi’i anelu at gyrff 
proffesiynol cyfreithiol, dewisodd eraill ymateb hefyd, gyda’r mwyafrif helaeth yn fargyfreithwyr 
neu grwpiau o siambrau. Roedd yr ymatebion unigol hyn yn cyfrif am tua 90% o’r ymatebion. 
Cyfeiriwyd at ymateb y CBA gan tua thraean o’r unigolion a dewisodd ymateb i’r ymgynghoriad.  

23. Y sefydliadau a ymatebodd i’r ymgynghoriad oedd: 

• Cymdeithas y Bar Troseddol 
• Cyngor y Bar (a gynhyrchwyd mewn partneriaeth â'r Pwyllgor Arweinwyr Cylchdaith a 

Bargyfreithwyr Ifanc)   
• Cymdeithas y Gyfraith 
• Gwasanaeth Tystion 
• Y Comisiynydd Dioddefwyr 

 Cyngor Dinas Manceinion  
• Women in Criminal Law 
• Gwasanaeth Erlyn y Goron FDA  
• Cymdeithas Cyfreithwyr Cyfraith Droseddol 
• Western Circuit Women’s Forum 
• Cyngor y Barnwyr Cylchdaith 
• Midland’s Circuit Women’s Forum 
• Criminal Sub Committee of the Circuit Judges 
• CILEx 
• Retention Committee of the CBA 
• Solicitor Association of Higher Court Advocates 
• CBA Young Bar Committee 
• Cymdeithas Genedlaethol y Swyddogion Prawf 
• Young Legal Aid Lawyers 
• London Criminal Courts Solicitors Association 
• Swyddfa Comisiynydd Heddlu a Throseddu Humberside  
• Swyddfa Comisiynydd Heddlu a Throseddu De Swydd Efrog  
• Black Solicitors Network 

 
24. Roedd yr ymatebion, y rhan fwyaf gan weithwyr cyfreithiol proffesiynol unigol, yn amrywio'n 

sylweddol o ran eu hyd ac roeddent yn ymdrin ag ystod o bynciau gwahanol. Nid oedd tua dwy 
ran o dair o'r ymatebion yn rhoi sylw penodol i'r cwestiynau a ofynnwyd yn ymgynghoriad peilot 
COH, felly rydym wedi adolygu themâu allweddol yr ymatebion gan ddadansoddi'r pryderon a 
fynegwyd yn gyson ymhlith yr ymatebion.  

Trosolwg o ymatebion yr holl ymgyngoreion  
25. Mae’r tabl isod yn nodi pob un o’r prif themâu a’n hymatebion i’r materion a godwyd. 

Cydbwysedd Bywyd a Gwaith a 
chyfrifoldebau gofal  
Mynegodd ymatebwyr eu barn am eu llesiant 
cyffredinol ac am eu hanhawster wrth drefnu 
gofal plant yn ystod oriau gweithio ansafonol, 
gan gynnwys costau uniongyrchol ac 
argaeledd gofal plant.  

 

Sylwadau a chamau GLlTEM 
Rydym yn cydnabod y gallai TOA effeithio ar 
weithwyr cyfreithiol proffesiynol, ac eraill, mewn 
ffyrdd gwahanol. Bydd rhai, gan gynnwys 
cyflogeion GLlTEM, yn croesawu gweithio’n 
gynharach neu hwyrach yn y dydd, ond rydym 
yn cydnabod y newid sylweddol i ffyrdd o 
weithio yn ystod y cyfnod adfer.   

Rydym yn bendant nad yw ymestyn oriau 
defnyddio ystafelloedd llys yn golygu, ac ni 
ddylai olygu’n awtomatig y bydd pobl yn 
gweithio mwy o oriau. Rydym yn gofyn i bobl 
weithio’n wahanol, nid yn hwy.   

Hefyd, gyda’r model cyfunol, bydd mwy o 
ystafelloedd llys yn gweithredu oriau 
gweithredu safonol na TOA, sy’n golygu y bydd 
bron pob achos yn parhau i gael eu clywed 
mewn llysoedd oriau gweithredu safonol.  

Hefyd, mae TOA yn fesur dros dro na ddylai 
gael ei ddefnyddio am fwy na 6 mis ar ôl ei 
weithredu gyntaf mewn unrhyw lys, i 
adlewyrchu ei statws fel mesur sy’n ymateb i 
COVID-19 ac arferiad y llysoedd. 

Mae’r datganiad PSED yn nodi camau lliniarol, 
gan gynnwys bod:  

…Mae [partïon] yn mynychu gwrandawiad 
pellach cyn y treial lle gall barnwr adolygu a 
ddylai achos gael ei restru mewn llys oriau 
safonol ynteu a yw’n addas i gael ei restru 
mewn llys TOA. Gall partïon hefyd wneud 
sylwadau i’r barnwr ynglŷn â pha rai o’r dulliau 
rhestru hyn sy’n addas. 

…Mae darpariaethau ar waith i ymarferwyr 
wneud cais i symud achos a restrwyd mewn 
TOA i lys oriau safonol pe gwelid yn 
ddiweddarach y byddai presenoldeb mewn 
sesiwn fore neu brynhawn TOA yn anymarferol, 
gyda rhesymau i ategu hynny.   

Mesur lliniaru mwy cyffredinol, sydd hefyd 
wedi’i nodi yn y datganiad PSED, yw datblygiad 
model TOA gweithio o bell a fyddai’n golygu 
arbed amser teithio i wneud iawn am 
amseroedd cychwyn neu gorffen cynharach.  

Effeithiau ar gydraddoldeb 
Dywedodd rhai ymatebwyr, o ganlyniad i’r 
math o achosion sy’n fwy tebygol o gael eu 
clywed mewn sesiwn COH, mae bargyfreithwyr 
iau ac aelodau grŵp benywaidd neu BAME yn 
fwy tebygol o fod yn cynrychioli yn y sesiynau 
hyn ac felly mae posibilrwydd y gallant fod dan 
anfantais oherwydd eu hamseriad. Cododd 
ymatebwyr y posibilrwydd y gallai ystyriaethau 
cydraddoldeb ac amrywiaeth gwahanol 
groestorri – ac felly gael mwy o effaith ar 
unigolion.  

 

 

Yn gysylltiedig â’r pwyntiau uchod ar effaith 
TOA ar bobl â chyfrifoldebau gofal, mae 
datganiad PSED GLlTEM yn cydnabod 
tystiolaeth yr ymgynghoriad y byddai effeithiau 
o’r fath yn cael effaith anghymesur ar fenywod 
o’i gymharu â dynion. Mae’r datganiad PSED 
hefyd yn cyfeirio at y nodwedd beichiogrwydd a 
mamolaeth, a chroestoriad rhwng hil a rhyw.  

O ran mesurau lliniaru, mae llawer yr un fath â’r 
rhai a restrwyd eisoes o dan y thema 
‘cyfrifoldebau gofal’.  

Ar ddyddiau defodau crefyddol (y nodwedd 
warchodedig crefydd a chred yn y Ddeddf 
Cydraddoldeb), mae’r Llyfr Mainc Triniaeth 
Gyfartal eisoes yn cynnwys gorffen yn gynnar 
ar ddyddiau Gwener.  
 
Bydd GLlTEM yn mynd ati i gasglu data ar 
nodweddion gwarchodedig gan weithwyr 
cyfreithiol proffesiynol drwy gyfrwng arolwg, 
mewn unrhyw safleoedd sy’n dewis gweithredu 
TOA. 

Teithio a hygyrchedd 

Maes arall sydd wedi’i amlygu yw’r teithio pell y 
mae’n rhaid i fargyfreithwyr ei wneud yn ôl a 
blaen i’r llys. Awgrymodd ymatebwyr y gallai 
hyn waethygu oherwydd amseriadau COH.  

 

 

Rydym yn derbyn y bydd TOA yn effeithio ar 
bobl mewn ffyrdd gwahanol, yn ôl eu 
hamgylchiadau personol a’r rhesymau pam eu 
bod yn dod i’r llys. Rydym yn credu y gallai creu 
diwrnod mwy hyblyg gyda rhai llysoedd yn 
dechrau’n gynharach, ac yn gorffen yn 
hwyrach, ei gwneud yn haws i rai pobl wneud 
trefniadau i fynychu’r llys a gwella mynediad at 
gyfiawnder.  

Rydym yn parhau i weithio ag asiantaethau 
partner, fel cymorth i dystion, mewn safleoedd 
peilot i sicrhau nad yw pobl sy’n mynychu 
llysoedd ar wahanol amseroedd o dan 
anfantais. Rydym hefyd wedi ymrwymo i 
gynnwys cynrychiolwyr o’r proffesiynau 
cyfreithiol mewn timau Gweithredu Lleol ym 
mhob safle sy’n bwriadu defnyddio TOA. 

Fel y nodwyd yn y datganiad PSED, bydd y 
model TOA gweithio o bell yn ceisio lliniaru 
effeithio sy’n gysylltiedig ag amseroedd teithio 
gan y byddai hynny’n golygu llai o amser teithio 
i wneud iawn am amseroedd dechrau neu 
orffen cynharach a hwyrach.   

Mae datganiad PSED GLlTEM yn nodi bod y 
model peilot: 

… yn golygu defnyddio pob llys TOA gydag un 
neu ragor o lysoedd sy’n gweithredu oriau 
safonol ym mhob canolfan Llys y Goron ... ond 
byddai ganddynt ddarpariaeth oriau gweithredu 
safonol o hyd.  

Effaith ar waith a wneir y tu allan i oriau 
ystafell y llys  

Mynegodd rai ymatebwyr farn ynghylch diffyg 
dealltwriaeth dybiedig o faint o waith sy’n cael 
ei wneud y tu allan a chyn y gwrandawiad ei 
hun, a sut y gallai amseroedd dechrau 
cynharach, ac amseroedd gorffen hwyrach 
effeithio ar anghenion y diwrnod gwaith, cyn/ar 
ôl ac yn y llys.  

 

 

Rydym yn deall bod dyddiau gwaith yn ymestyn 
ymhell y tu hwnt i’r diwrnod ‘yn y llys’; ac mae 
hyn yn golygu bod ymdeimlad bod dechrau neu 
orffen yn hwyrach yn anodd iawn, yn enwedig 
os na ellir rhagweld patrymau. Fodd bynnag, 
mae mynychu llys mewn sesiwn TOA yn lleihau 
faint o amser sy’n cael ei dreulio yn ystafell y 
llys o’i gymharu â llys oriau safonol. Mae hyn 
oherwydd mai dim ond un sesiwn y byddai 
cyfreithiwr unigol yn ei mynychu. Ni fyddai 
disgwyl i ymarferydd fynychu sesiwn fore a 
phrynhawn TOA.  

Mae’r datganiad PSED hefyd yn nodi peth 
tystiolaeth, o dreialon llawer cynharach o 
fodelau oriau gweithredu estynedig, “roedd 
teimlad fod diffynyddion a oedd yn cael eu 
cyflogi yn ystod oriau gweithio traddodiadol yn 
croesawu’r cyfle i fynychu’r llys yn gynnar.”2  

Gallai’r model gweithio o bell wrthweithio yn 
erbyn yr effaith hon gan y bydd yn arbed amser 
teithio.  

Byddai unrhyw lysoedd sy’n defnyddio’r model 
cyfunol yn dal i gynnig mwy o lysoedd oriau 
safonol na rhai TOA. Trafodir opsiynau eraill  
uchod sydd ar gael i farnwyr (gan gynnwys 
symud i oriau safonol) mewn cysylltiad â 
themâu eraill.  

  

Effeithiau posibl ar amrywiaeth y Bar 
Troseddol  

Roedd COH yn cael ei gysylltu ag effaith 
negyddol bosibl ar amrywiaeth y Bar 
Troseddol, e.e. roedd bargyfreithwyr iau yn fwy 
tebygol o fod yn BAME neu’n fenywod, ac 

 

 
Mae TOA yn fesur dros dro. Mae’r 
amgylchiadau eithriadol a gyflwynwyd o 
ganlyniad i’r pandemig COVID-19 yn gofyn am 
fesurau eithriadol ac oni bai ein bod yn gwneud 
rhywbeth gwahanol, bydd nifer y treialon sy’n 
aros i’w clywed yn cynyddu gydag amser. Wrth 
inni wella ar ôl COVID-19 mae’n hanfodol ein 

roeddent yn fwy tebygol o gael achosion COH 
a oedd yn llai cymhleth o safbwynt cyfreithiol.  

 

bod yn dal i addasu a chryfhau ein 
gwasanaethau i weinyddu cyflawnder i’n holl 
ddefnyddwyr.  
 
Rydym yn cynnig y daw TOA i ben 6 mis ar ôl 
eu gweithredu gyntaf – i adlewyrchu eu statws 
fel ymateb i effeithiau COVID-19 ac adferiad.  

Costau 

Soniodd rhai ymatebion am 
bosibilrwydd costau teithio uwch, ac y 
gallai hyn effeithio'n arbennig ar 
weithwyr proffesiynol yng nghamau 
cynnar eu gyrfa. 
 
 

 
Bydd y ffioedd presennol yn parhau’n 
weithredol ar gyfer y model gweithredu 
newydd. Byddai'r model cyfunol gyda dau 
dreial ar wahân yn digwydd yn y bore a'r 
prynhawn yn golygu y bydd adfocadau yn 
gwneud yr un gwaith fwy neu lai o fewn cyfnod 
ychydig yn fyrrach, ar adeg wahanol o'r dydd 
(tua 3.5 awr y dydd o'i gymharu â'r cyfartaledd 
presennol o 4.4 awr). Telir ffi ddyddiol i 
fargyfreithwyr, felly rydym yn credu bod 
cyfiawnhad dros y cynllun talu presennol ac 
mae eiriolwyr yn debygol o elwa ar gynnydd yn 
y taliad os bydd nifer y dyddiau treial yn 
cynyddu o ganlyniad i ddiwrnod eistedd 
ychydig yn fyrrach yn y llys. Mae cynnydd hyd 
treialon yn y cynllun hefyd ar gyfer cyfreithwyr. 
 

 

Ymatebion o blaid COH / gwelliannau 

Cafwyd sylwadau gan rai ymatebwyr a oedd 
yn cefnogi COH, neu a oedd yn gymysgedd o 
rai positif a negyddol, neu niwtral. 

  

 
 
Rydym yn cydnabod bod yr ymgynghoriad wedi 
arwain at ymatebion gan drawstoriad bychan yn 
unig o'r proffesiwn yn gyffredinol ac efallai nad 
oedd yn gynrychioliadol o'r proffesiwn cyfan.  

Rydym yn parhau i gredu bod angen i'n system 
cyfiawnder ymateb i anghenion cymdeithas 
sy'n newid yn gyflym, fel ei bod yn gweithio'n 
well i bawb, o farnwyr a gweithwyr cyfreithiol 
proffesiynol i ddefnyddwyr llysoedd. 

Materion eraill  

Roedd materion eraill a godwyd yn cynnwys 
neu'n cyfeirio at: 

• awgrymiadau y dylai mwy o lysoedd fod 
ar agor yn ystod oriau arferol;  

• diffyg sôn am ddefnyddio technoleg 
(CVP) ar y cyd â COH, neu fel dewis 
arall;  

• mewnforio mesurau iechyd a 
diogelwch, a llesiant ar gyfer gweithwyr 
proffesiynol a defnyddwyr llysoedd 
eraill, gan gynnwys asesiad o’r effaith 
llawn ac asesiad risg COVID-19.  

 

 

Bydd GLlTEM yn cynnal asesiadau risg iechyd 
a diogelwch ym mhob safle sy'n dewis 
mabwysiadu TOA. Bydd yr asesiadau hyn yn 
ystyried y cynnydd posibl yn nifer yr ymwelwyr 
a'r defnydd ar adegau penodol o'r dydd o 
ganlyniad i nifer cynyddol y treialon sydd ar y 
gweill. Gwneir addasiadau yn unol â hynny, gan 
gynnwys glanhau ychwanegol lle bo angen. 

Mae'r model TOA yn caniatáu ar gyfer glanhau 
ystafelloedd llys TOA dros gyfnod o awr rhwng 
y sesiynau. Bydd y gwaith glanhau hwn, i'r 

Crynhoi’r ymatebion i gwestiynau’r ymgynghoriad  
26. Nododd yr ymgynghoriad, fel rhan o'r ymgynghoriad ar y cynnig hwn i ehangu'r broses o gyflwyno 

COH, yr hoffem glywed barn am beth arall y gallai GLlTEM ei wneud i sicrhau bod gweithrediad  
y llysoedd COH yn cael ei reoli yn y ffordd fwyaf effeithiol ac yn cyfyngu ar yr effeithiau negyddol 
i’r sawl sy'n gweithio o fewn y system gyfiawnder. Mae'r adran hon yn crynhoi'r tua thraean o'r 
holl ymatebion a oedd yn rhoi sylw uniongyrchol i'r cwestiynau.  

27. Sut ydych chi'n meddwl y gallwn ni wella'r model COH arfaethedig? Dywedodd y rhan 
fwyaf o'r atebion nad oes dim gwelliannau a allai unioni problemau'n ddigonol gyda COH, ond 
er hynny, cawsom yr awgrymiadau canlynol ar gyfer gwelliannau: 

• dylid gwarantu dyddiad gorffen; 
• ni ddylai diwrnod y llys orffen yn hwyrach na 5pm; 
• dylid rhoi'r hawl i weithwyr proffesiynol ofyn am i achos beidio â chael ei restru mewn 

llys COH; 
• dylid cael mwy o adnoddau a mwy o ddefnydd o gofiaduron; 
• mae angen cymorth digonol ar dystion; 
• dylid sefydlu ymgynghoriad hwy a chael cyfle i drafod  

 
28. Pa nodweddion o'r model COH sy'n gweithio'n dda ac y dylid eu cryfhau? Fel uchod, 

cafwyd ymateb negyddol gan y rhan fwyaf o'r ymgyngoreion i'r cwestiwn hwn, gyda sylwadau 
unwaith eto bod diffygion na ellid eu goresgyn ynghlwm wrth COH. Fodd bynnag, roedd y 
sylwadau'n cynnwys awgrymiadau megis: 

 
• mae COH yn arbennig o addas ar gyfer mathau penodol o dreialon (e.e. cam-drin 

domestig,) sy'n aml yn cael eu datrys pan fydd slot treial ar gael; mechnïaeth fyrrach; 
hwyluso achosion, gwrandawiadau adolygu mechnïaeth; 

• mae brysbennu er mwyn effeithiolrwydd, edrych ar opsiynau datrys gyda chymorth 
barnwrol, yn ddefnyddiol ac yn cael eu mabwysiadu ar gyfer arferion rhestru lleol; 

• dechrau rhestr y prynhawn cyn 14:00; 
• mae gan dreialon byrrach o dri diwrnod neu lai le mewn llysoedd a gellir eu cynnal ochr 

yn ochr â threialon mwy sylweddol; 
• amseroedd dechrau a gorffen clir yn ddefnyddiol, ond yn fwy addas ar gyfer rhestrau 

sefydlog, nid rhestrau â rhybudd 
• Mae cyfarfodydd LIT yn hanfodol ond rhaid iddynt gynnwys S/Hs, Gwasanaethau Tystion, 

PECS, HMPS 
 
 
 

o Cyfeiriodd rhai a ymatebodd i'r 
ymgynghoriad at oblygiadau 
posibl i iechyd y cyhoedd yn sgil 
cael dau grŵp, mewn gwahanol 
dreialon, yn defnyddio'r un 
ystafell llys ar yr un diwrnod. Er 
enghraifft, roedd ymateb y CBA 
yn cyfeirio at risgiau sy'n 
gysylltiedig â 'phwyntiau 
gwasgu' yn ystod y dydd 
(tudalen 36). 

safon a ddisgwylid ar ddiwedd unrhyw ddiwrnod 
llys yng nghyd-destun y pandemig, yn arferol 
mewn unrhyw lys TOA. 

Mae'r model TOA o bell yn cynnig dewis 
gwahanol i'r model COH gwreiddiol sy'n 
gwneud y defnydd gorau o dechnoleg i ddelio â 
gwaith Llys y Goron. 

29. Beth fyddai angen i ni ei ystyried wrth drosglwyddo i a chyflwyno COH? Cafwyd ymateb 
negyddol i’r cwestiwn hwn gan y rhan fwyaf o'r ymgyngoreion. Fodd bynnag, roedd y sylwadau’n 
awgrymu’r ystyriaethau canlynol: 
 

• recriwtio [staff] ac addasu oriau; 
• angen fframwaith rheoleiddio clir gan gynnwys ardystiad gan lysoedd bod opsiynau 

cwnselwyr wedi'u trafod; 
• derbyn y gall rhai cyfranogwyr wrthod gweithio'r oriau, oherwydd cyfrifoldebau eraill ar 

y pryd, neu am resymau eraill;  
• mae angen asesu’n glir beth yw’r goblygiadau i gostau; 
• gwarant o uchafswm o chwe mis, gydag adolygiad cenedlaethol ar y diwedd; 
• rhaid i lysoedd oriau arferol redeg ochr yn ochr â COH; 
• mae angen digon o ystafelloedd dros ginio ar gyfer cynadleddau, a digon o staff  
• ystyriaeth lawn o'r effaith ar Y Bar, gan gynnwys y rhai sydd â nodweddion 

gwarchodedig; 
• dylid ystyried capasiti ystafelloedd aros tystion wrth restru; 
• asesiadau risg yn y llysoedd i sicrhau diogelwch holl ddefnyddwyr y llysoedd 
• sefydlu 'grŵp cynghori gwerthuso' tebyg i'r grŵp a sefydlwyd ar gyfer y cynllun peilot 

FOH.  

 

30. A oes grwpiau defnyddwyr eraill yn y System Cyfiawnder Troseddol y dylem eu 
hystyried, a pham?  Roedd y grwpiau a awgrymwyd yn cynnwys: 

 
• tystion a rheithwyr (gweler uchod ac isod); 
• diffynyddion, gan gynnwys diffynyddion agored i niwed; 
• grwpiau penodol ymhlith y rhain ac ymhlith gweithwyr proffesiynol (gweler isod); 
• rhieni sydd â chyfrifoldebau gofal plant; 
• grwpiau sy'n cynrychioli defnyddwyr llys o gefndir Du, Asiaidd a Lleiafrifoedd Ethnig 

(BAME), 
• staff siambrau; 
• teuluoedd sy'n ymwneud â'r System Cyfiawnder Troseddol; 
• Gweithwyr Achos Gwasanaeth Erlyn y Goron; 
• staff diogelwch; 

Hefyd, cafwyd argymhelliad (gan gynnwys gan y CBA) y dylid ymgynghori â: 

• y Comisiynydd Dioddefwr 
• Cymdeithasau/Grwpiau BAME, menywod, a phobl anabl ac arbenigol 
• JUSTICE a chyrff anllywodraethol, Undebau Llafur, y Gwasanaeth Prawf, y Comisiwn 

Cydraddoldeb a Hawliau Dynol 
 
 

31. A ydych yn cytuno y dylid adolygu gweithrediad COH ym mis Mehefin 20213, a beth 
ydych chi’n feddwl yw’r prif bwyntiau y dylai’r adolygiad ganolbwyntio arnynt? Cafwyd 
ymateb negyddol i’r cwestiwn hwn gan fwyafrif yr ymatebwyr. Fodd bynnag, roedd y 
sylwadau'n cynnwys awgrymiadau, megis: 

 

3 Bydd yn awr yn ddod i ben 6 wythnos ar ôl i lys ddechrau gweithredu TOA. 



 

17 
 

• adolygiad cynharach (8 wythnos) gydag asesiad parhaus, a fyddai’n cynnwys nifer y 
ceisiadau a wnaed i newid i oriau safonol, y rheswm a roddwyd, nodweddion y 
cwnselwyr; 

• meintioli adnoddau a llesiant staff; 
• monitro’r effaith ar fargyfreithwyr iau, a'r rhai sydd â chyfrifoldebau gofal 
• monitro’r effaith ar dystion (gan gynnwys dioddefwyr troseddau), rheithwyr; 
• pa mor agored i niwed yw tystion mewn achosion COH; 
• iechyd a diogelwch [pob] defnyddiwr; 
• sicrhau maint sampl mwy na’r asesiad blaenorol a chynyddu dibynadwyedd a 

pherthnasedd y data sy’n cael ei gasglu a’i ddadansoddi. 

Casgliadau a’r camau nesaf 
 

Dull a gynigir yn dilyn adborth o’r ymgynghoriad  

32. Mae'r pandemig wedi golygu heriau i'r ffordd y mae'r llysoedd yn gweithredu, drwy gydol y 
cyfyngiadau symud a'r angen i gadw pellter cymdeithasol, ac mae hynny wedi arwain at 
gynyddu llwyth achosion ac amseroedd aros. Bu'n rhaid inni fuddsoddi yn y capasiti a'r 
adnoddau sydd ar gael i'r llysoedd, ac ystyried a gweithredu datrysiadau arloesol, fel cyflwyno 
gwrandawiadau o bell a'r defnydd o lysoedd Nightingale ledled Cymru a Lloegr. Yr heriau o 
wella o'r pandemig yw’r rheswm pam yr aethom ati i ymgynghori ar y cwestiwn a allai gwahanol 
oriau gweithredu gynyddu nifer yr achosion y gall llysoedd eu cwblhau, a fyddai’n lleihau'r 
llwyth achosion sy'n aros, a sicrhau bod mwy o achosion yn cael eu clywed yn gyflym. 

33. Rydym wedi ystyried yn ofalus yr holl ymatebion a gafwyd i'r ymgynghoriad wrth benderfynu ar 
y ffordd orau o addasu'r cynigion ac i gymryd camau lliniarol rhag unrhyw effeithiau negyddol 
posibl. Fodd bynnag, mae dyletswydd ar yr Arglwydd Ganghellor i alluogi Llysoedd y Goron i 
weithredu'n effeithlon ac yn effeithiol. Mae hyn yn cynnwys ystyried effaith y pandemig a'r oedi 
wrth weinyddu cyfiawnder, y llwyth achosion cynyddol sy'n aros, a'r effeithiau ar grwpiau eraill.  
Rhaid i ni ystyried anghenion pawb sy'n ymwneud â’r llysoedd cyn gwneud penderfyniad. 

34. Dangosodd y cynlluniau peilot fod ystafelloedd COH yn gwaredu nifer uwch o achosion na rhai 
oriau safonol a bod y gwahaniaeth hwn yn cael ei yrru gan y gwahanol fathau o achosion a 
restrir ym mhob llys. Roedd ystafelloedd COH yn delio ag achosion byrrach, symlach, ac roedd 
llysoedd oriau safonol yn delio ag achosion mwy cymhleth. Dangosodd y cynlluniau peilot fod 
ystafelloedd llys COH ar gyfartaledd yn gwaredu 3.5 o dreialon fesul ystafell yr wythnos. 
Rydym yn amcangyfrif y gallai ystafell llys oriau safonol, sy'n gweithredu gyda'r un cymysgedd 
achosion ag ystafell llys COH, waredu tua 2.5 o dreialon yr ystafell yr wythnos - felly byddai’r 
oriau estynedig yn caniatáu amcangyfrif o un gwarediad ychwanegol yr ystafell yr wythnos. 
Yng nghyd-destun yr effaith sylweddol mae'r pandemig wedi'i chael ar Lysoedd y Goron, rhaid 
ystyried o ddifrif unrhyw fesur sy'n galluogi i fwy o achosion gael eu clywed. 

35. Wrth gynllunio modelau trefniant gweithredu dros dro, rydym wedi ymdrechu i liniaru'n 
uniongyrchol rhag yr effeithiau posibl a godwyd gan weithwyr cyfreithiol proffesiynol yn yr 
ymgynghoriad. Bwriad y model gweithio o bell a nodir isod yw lleihau unrhyw effeithiau o'r fath 
ar y rhai sydd â chyfrifoldebau gofal. 

Y ddau fodel TOA arfaethedig  
 
Y model cyfunol  

36. Model yn seiliedig ar y model peilot COH gwreiddiol sy'n cynnwys rhedeg dau dreial rheithgor 
ar wahân sy’n cael eu rhestru mewn un ystafell llys; un yn y bore rhwng 9am ac 1pm, ac un yn 
y prynhawn rhwng 2pm a 6pm, ond gyda disgresiwn i addasu hyn yn seiliedig ar amgylchiadau 
lleol, ac mewn cytundeb â'r Timau Gweithredu Lleol. Ochr yn ochr â'r 'llys COH', bydd un neu 
fwy o lysoedd prawf 'oriau safonol' yn gweithredu. Bydd barnwyr yn gallu defnyddio amser cyn i 
sesiwn COH y bore ddechrau ac ar ôl sesiwn y prynhawn, os yw'n gorffen yn gynnar i gwblhau 
gwaith di-dreial neu wrandawiadau o bell.  

Model o bell 

37. Ail fodel lle mae sesiynau'n gweithredu am fwy o amser na'r oriau llys safonol (er enghraifft, 9am-
5pm), ond cynhelir y sesiynau hynny'n gyfan gwbl o bell. Byddai'r sesiynau o bell yn cynnwys 
gwaith di-dreial, e.e. Gwrandawiadau Paratoi Cyn Treial (PTPHau), crybwylliadau, dedfrydu ac 
ati. Byddai sesiynau estynedig o bell yn rhedeg am o leiaf saith awr, gan gynnwys unrhyw oedi 

posibl oherwydd technoleg ond sydd hefyd cadw mewn cof na fyddai angen teithio, sy’n caniatáu 
ar gyfer diwrnod hwy.  
 

38. Mae'r model o bell newydd wedi'i ddatblygu mewn ymateb i adborth i’r ymgynghoriad gan 
weithwyr cyfreithiol proffesiynol. Gallai liniaru effeithiau negyddol posibl ar gydraddoldebau yn 
achos rhai sydd â chyfrifoldebau gofal, gan ddileu effeithiau amser teithio gwahanol y model 
peilot. Mae rhagor o fanteision o ran capasiti llysoedd yn sgil gweithredu o bell, gan y byddent 
yn rhyddhau'r ystâd ffisegol fel y gellir defnyddio ystafelloedd treialon ar gyfer treialon yn 
unig. Mae dadansoddiad GLlTEM yn dangos bod llawer iawn o waith sy'n addas i gael ei glywed 
o bell. Mae model o bell tebyg  wedi'i dreialu'n effeithiol yn Sheffield (yn ogystal â lleoliadau eraill) 
gyda chanlyniadau addawol, o ran perfformiad a galluogi hyblygrwydd. Cafwyd ymateb 
cadarnhaol hefyd i wrandawiadau o bell (y tu allan i'r cyd-destun penodol hwn) gan rai grwpiau, 
fel yn yr arolwg diweddar o Fenywod mewn Cyfraith Droseddol, a ganfu fod "96% o'r ymatebwyr 
o blaid cadw rhagdybiaeth o wrandawiadau o bell yn y Llys, lle nad oes neb wedi gofyn fel arall, 
mewn rhai amgylchiadau". 

 

Gweithredu Trefniadau Gweithredu Dros Dro’n hyblyg  

39. Mae'r Arglwydd Ganghellor wedi penderfynu caniatáu defnyddio’r modelau TOA am gyfnod 
cyfyngedig mewn unrhyw lys lle mae'r Barnwr Preswyl o blaid ei ddefnyddio fel dull i fynd i'r 
afael ag ôl-groniad llwyth achosion. Bydd yn cynnig cymorth i'r llysoedd hynny sy'n dewis 
gweithredu'r naill fodel TOA neu’r llall. 

40. Rydym wedi ystyried adborth cyrff proffesiynol cyfreithiol wrth argymell dull gweithredu lleol a 
galluogi opsiynau o bell. Bydd hyn yn galluogi barnwyr i ddefnyddio hwn fel opsiwn os yw’n 
ddatrysiad ymarferol yn eu hardal. Caniateir y defnyddio’r modelau TOA am hyd at 6 mis o'r 
dyddiad gweithredu cyntaf ym mhob llys.  

41. Bydd y Barnwr Preswyl ym mhob llys yn gyfrifol am benderfynu a yw’r dull gweithredu'n briodol, 
a bydd GLlTEM yn gyfrifol am benderfynu a ellir gwneud hyn yn ddiogel yn unol ag asesiadau 
risg yr adeilad. 

42. Bydd Timau Gweithredu Lleol yn cael eu sefydlu i oruchwylio'r defnydd ym mhob llys lle mae’r 
Barnwr Preswyl wedi cytuno eu bod yn addas, a byddai TOA yn fesur dros dro mewn ymateb i 
COVID-19, gyda’r cynllun yn dirwyn i ben 6 mis ar ôl ei weithredu gyntaf. Bydd y Timau 
Gweithredu Lleol hyn yn cynnwys cynrychiolwyr o'r proffesiynau cyfreithiol, a phartneriaid a 
rhanddeiliaid sy'n gweithio yn y system cyfiawnder troseddol leol. 

Asesiad o’r effaith ar gydraddoldeb 

43. Drwy gydol y cyfnod ymgynghori, rydym wedi tynnu sylw at yr angen i asesu COH er mwyn 
sicrhau ei fod yn gweithio fel y dylai, ac i fonitro unrhyw effeithiau gwahaniaethol. Wrth 
weithredu TOA, rydym wedi ymrwymo i fonitro ac asesu i ganfod a lliniaru effeithiau'r cynnig ar 
nodweddion gwarchodedig. Os yw'r cynnig yn weithredol mewn unrhyw lys, byddwn yn 
gweithio gyda'r Bar ac Arweinyddion Cylchdeithiau i adolygu'r data’n barhaus drwy grwpiau 
ymgysylltu presennol. Byddwn yn parhau i edrych a ellir teilwra'r opsiwn hwn ymhellach i liniaru 
effeithiau ar gydraddoldeb. Byddwn yn parhau i gael cyngor arbenigol gan y Comisiwn 
Cydraddoldeb a Hawliau Dynol a byddwn yn ei ymgorffori i sicrhau bod gennym ddull cadarn o 
fonitro unrhyw neffeithiau ar gydraddoldeb.   

